Jinoyat protsessida ayrim tergov harakatlarini olib borishning kriminalistik metodlari.

Annotatsiya

Kalit so‘zlar

       Kirish: Jinoyat protsessi - surishtiruv organlari, tergovchi, prokuror va sudning jinoyat-protsessual qonun hujjatlariga asoslangan hamda muayyan tartib va tizimga ega bo‘lgan faoliyati, ushbu faoliyat munosabati bilan unga u yoki bu darajada jalb etilgan barcha shaxslar o‘rtasida yuzaga keluvchi huquqiy munosabatlar. Ushbu faoliyat va munosabatlar ixtiyoriy ravishda kechmaydi, balki jinoyat-protsessual qonun hujjatlarining normalariga muvofiq va ularda belgilangan tartib bo‘yicha amalga oshiriladi.[1.5] 

Surishtiruvchi, tergovchi, prokuror jinoyat-protsessual qonun talablariga muvofiq amalga oshiradigan, jinoyat ishining holatlarini aniqlash uchun ahamiyatga ega faktik ma’lumotlarni topish, tekshirish va qayd etishga qaratilgan protsessual harakatlar tergov harakatlari deyiladi.
Ushbu harakatlarni amalga oshirish chog‘ida hal qilinadigan vazifalariga ko‘ra, harakatlarning o‘zi ikki mustaqil guruhga bo‘linadi:
 -surishtiruv organi, tergovchi yoki prokuror dastlabki (sudgacha bo‘lgan) tartibda dalillarni aniqlash, tekshirish va qayd etish bilan bog‘liq vazifalarni hal qilishda foydalanadigan va tadqiqot xususiyatiga ega bo‘lgan tergov harakatlari;
-avvalo, ishda ishtirok etuvchi shaxslarning huquqlarini ta’minlashga qaratilgan boshqa tergov harakatlari.
Birinchi guruh tergov harakatlariga batafsilroq to‘xtalamiz.
      Dalillarni aniqlash, qayd etish va tekshirishda foydalaniladigan tergov harakatlari quyidagilardir:
· so'roq qilish (guvoh, jabrlanuvchi, gumon qilinuvchi, ayblanuvchi, ba’zan esa mutaxassis va ekspertni);
· yuzlashtirish;
· tanib olish uchun ko‘rsatish;
· ko‘rsatuvlarni hodisa sodir bo‘lgan joyda tekshirish;
· ko‘zdan kechirish;
· guvohlantirish;
· murdani eksgumatsiya qilish;
· eksperiment;
· olib qo‘yish;
· tintuv o‘tkazish;
· telefonlar va boshqa so‘zlashuv qurilmalari orqali olib boriladigan so‘zlashuvlarni eshitib turish;
· ekspertiza;
· ekspertiza tadqiqoti uchun namunalar olish;
· narsalar va hujjatlarni taqdim etish;
· ishga narsa va hujjatlarni ashyoviy va yozma dalillar sifatida qo‘shib qo‘yish.
Biroq ushbu guruhga kiruvchi tergov harakatlarini shartli ravishda yana to‘rt guruhga bo‘lish mumkin. Ushbu tasnifni S.A.Sheyfer ishlab chiqqan bo‘lib, u tergov harakatlarini:

1) faktik ma’lumotlarni aks ettirish usuli bo‘yicha; 
2) axborotning xususiyati bo‘yicha; 
3) aks ettiriladigan obyektlarning murakkabligi bo‘yicha; 
4) tergov harakatining maqsadi bo‘yicha guruhlarga bo‘ladi.[2.121-122]

     Muhokama va natijalar: Jinoyatlarni tergov qilish uslubiyoti qonuniylik talablariga muvofiq holda, tergov va surishtiruvni samarali o‘tkazish bo‘yicha ilmiy tavsiyalarni ishlab chiqish maqsadida jinoyatlarni ochish, tergov qilish hamda ularning oldini olishni tashkil qilish va amalga oshirish qonuniyatlarini o‘rganadi. Bu qonuniyatlar jinoyat alomatlari bo‘lgan hodisalar haqidagi dastlabki axborotni tekshirib, jinoyatlarni tergov qilish chog‘ida isbotlanishi lozim bo‘lgan holatlarni aniqlaydi. Shuningdek, jinoyat ishlarining har xil turlari bo‘yicha haqiqatni aniqlash uchun tergov harakatlarini va jinoyat-protsessual qonunida nazarda tutilgan boshqa chora-tadbirlarning dasturlarini ishlab chiqish, jinoyatlarni tergov qilish uchun qo‘llaniladigan tergov harakatlarini tayyorlash hamda o‘kazish va shu kabilarning eng muhim xususiyatlarini ham aks ettiradi. Ularni bilishga jinoyatlarni ochish, tergov qilish va oldini olish bilan bog‘liq obyektlarni kriminalistik nuqtai nazaridan o‘rganish, tergov faoliyatining asosiy rivojlanish yo‘nalishlarini umumlashtirish va aniqlash, shuningdek tergov va surishtiruvni tashkil etish hamda ularni o‘tkazishdagi tipik aloqalar va o‘zaro bog‘liqlikning barqaror jihatlarini tekshirish hamda aniqlash yo‘li bilan erishiladi.[3.308]

 Metod - bu ma’lum maqsadga erishish uchun tabiat va ijtimoiy hayotdagi hodisalarni tadqiq etish usullari degan ma’noni anglatadi. Faqat tadqiqot natijalari emas, balki unga olib boradigan yo‘l ham haqiqiy bo‘lishi kerak.

Kriminalistikada turli xil metodlar qo‘llaniladi, ularni tasniflashda, eng avvalo, kriminalistikaning fan va amaliyot borasidagi metodlarini farq qilish kerak. Ulardan foydalanish imkoniyatlari tergov harakatlarini amalga oshirish maqsadi, shart-sharoiti va usullari bilan belgilanadi. Masalan, tergov eksperimenti amaliy faoliyat metodi sifatida faqat protsessual qonun bilan qat’iy tartibga solingan holda qo‘llaniladi va ish uchun ahamiyatli bo‘lgan ma’lumotlarni tekshirish hamda aniqlab olish maqsadida amalga oshiriladi.Kriminalistikada metodlar quyidagi talablarni qanoatlantirishi kerak:
-qat’iy ilmiy asosga suyanish;

-qonunlarni buzmaslik;
-axloq normalariga rioya qilish;
-xavfsiz bo‘lish.
Kriminalistikada qo‘llaniladigan metodlar tasnifi turli asoslarga ega. Ular mazmuniga ko‘ra umumilmiy va maxsus turlarga bo‘linadi. Umumilmiy metodlarning muayyan turlariga kuzatuv, qiyoslash, о‘lchash, tasvirlash, eksperiment о‘tkazish, modellashtirish va boshqalar kiradi.
Ilmiy-texnika taraqqiyoti asrida faqat umumilmiy tadqiqot metodlari emas, balki maxsus metodlardan foydalanish ham о‘sib bormoqda. Ulardan ba’zilari paydo bо‘lsa, boshqalari modifikatsiya oqibatida tubdan о‘zgaradi, uchinchisi о‘z ahamiyatini yо‘qotadi. Kriminalistikaning о‘zida ishlab chiqilgan maxsus metodlar jumlasiga sud-fotografiya, trasologiya, sud-ballistikasi va boshqalar kiradi. Masalan, tergov va ekspert amaliyotida sud-fotografiyasi tomonidan tashkil etilgan tanib olish (signaletik), mikrosyomka, fotografik rang ajratish, qiyin sharoitlarda fotografiyadan foydalanish va boshqa metodlar mavjud. 
HODISA JOYINI KО‘ZDAN KECHIRISH
 Hodisa joyini kо‘zdan kechirishning
umumiy koidalari
Jinoyatni ochish va jinoyatchilarni fosh etishda о‘tkaziladigan tergov harakatlari ichida hodisa joyini kо‘zdan kechirish alohida о‘rinni egallaydi. Hodisa joyini kо‘zdan kechirishning ahamiyati bu tergov harakatining о‘ziga xos bо‘lgan xususiyatlari bilan bog‘liq. Tergovchi voqea sodir etilgan joyda haqiqatdan ham jinoyat sodir etilgan yoki etilmaganligi holati va unga sabab bо‘lgan holatlarni aniq- lash bо‘yicha tergov harakatlari о‘tkazadi.
Hodisa sodir etilgan joyda kо‘p hollarda moddiy iz va boshqa ashyoviy dalil sifatida jinoyatchining izlari qoladi. Bu izlarni va boshqa ashyoviy dalillarni qidirib topish va ularni protsessual qonun asosida ishga qо‘shish muhim ahamiyatga egadir. Ushbu ashyoviy dalillar tо‘plangandan keyin tergovchi sodir etilgan jinoyatni ochish uchun kerakli ma’lumotlarga ega bо‘ladi. Hodisa sodir etilgan joyni kо‘zdan kechirishda tо‘plangan ashyoviy dalillar tergovchiga jinoyatni ochish va tergov harakatlarini olib borish imko- niyatini beradi.
Hodisa joyini kо‘zdan kechirishning xususiyatlaridan yana biri, tergov harakatini о‘tkazishda kriminalistik tex- nika vositalarini keng miqyosda qо‘llashdir. Hodisa joyini kо‘zdan kechirishda kiminalistik texnikaviy vositalardan foydalanish jinoyatni о‘z vaqtida ochish uchun yordam beradi. Kriminalistik texnika vositalari kо‘zga kо‘rinmaydigan iz- larni qidirib topishda muhim ahamiyatga egadir.
TERGOV EKSPERIMENTINI О‘TKAZISH
TAKTIKASI
 Eksperiment tushunchasi va vazifasi
Tergov eksperimenti - kriminalistik taktika tizimida mustaqil tergov harakati bо‘lib, jinoyat ishini tergov qilish jarayonida sodir bо‘lgan hodisaning ayrim holatlarini va vaziyatlarini tajriba usulida tekshirish- dan iborat.
Tergov eksperimentining mohiyati shundaki, muqaddam bо‘lib о‘tgan hodisalarni, jinoyat ishiga aloqador bо‘lgan holatlarni voqelikda haqiqatdan bо‘lganligini yoki bо‘lmaganligini aniqlash maqsadida, ular aynan ma’lum sharoitlarda tiklanib tekshiriladi.
JPKning 153-moddasida tergovchi tergov jarayonida sо‘roq qilingan shaxslarning kо‘rsatuvlarini, boshqa dalillarni, shuningdek, ish yuzasidan qilingan versiya, tekshirilayotgan hodisaga oid muayyan sharoit va holatlarni tiklash hamda zaruriy tajribalar о‘tkazish orqali tekshirishga haqlidir, deyilgan.
Tekshirilayotgan holatlar, guvohlar, jabrlanuvchilar, jinoyatda gumon qilinayotganlar va ayblanuvchilarning kо‘rsatuvlaridagi biron hodisani idrok qilish, eshitish, ayrim harakatlarni bajarish imkoniyati bо‘lgan- bо‘lmaganligini aniqlashdan iboratdir.
 KО‘RSATUVLARNI HODISA JOYIDA
TEKSHIRISH TAKTIKASI
 Kо‘rsatuvlarni sodisa joyida tekshirish
tushunchasi va vazifasi
Mazkur tergov harakati mustaqil bо‘lib, tergov va sud amaliyotida uzoq vaqtlardan buyon qо‘llanilib kelayotgan bо‘lsada, nazariy jihatdan о‘tgan asrning 60-yillaridan buyon mukammal asoslantirildi, О‘zbekistonning qonunchiligida dastlab 1976 yilda tan olindi va hozirgi kunda amalda bо‘lgan jinoyat protsessual kodeksida mustahkamlandi, shu bilan birga mustaqil tergov harakati maqomiga ega bо‘ldi.
Mustaqil tergov harakati sifatida kо‘rsatuvlarni hodisa joyida tekshirish mavzusi bо‘yicha nazariyada turli fikrlar bо‘lib, ba’zi mualliflar mazkur tergov harakatini hodisa joyini kо‘zdan kechirish doirasida о‘tkazishni taklif qilganlar.
Jinoyat protsessual qonunida belgilangan tergov eksperimenti harakatining ba’zi xususiyatlari kо‘rsatuvni hodisa joyida tekshirishga о‘xshash bо‘lganligi sababli bu tergov harakati eksperimentning bir kо‘rinishi sifatida qaralgan, shuningdek, ba’zi mualliflar kо‘rsatuvni tekshirishni hodisa sodir bо‘lgan joyni kо‘zdan kechirish tergov harakati doirasida tushuntirgan. Bunday fikr kо‘rsatuvni hodisa joyida tekshirish harakatini о‘tkazish yо‘li bilan jinoiy voqeaning joyi va holati haqida ayblanuvchining xabardor ekanligini aniqlanishi, xuddi shuningdek, uning xolislar ishtirokida kо‘rsatuv berishi fakti ushbu shaxs tergov yuritilayotgan jinoyatni sodir qilgan degan notо‘gri xulosa chiqarishga olib kelishi mumkin.
Kо‘rsatuvni hodisa joyida tekshirish kо‘zdan kechirish, tergov eksperimenti, tanib olish uchun kо‘rsatish kabi tergov harakatlarining ba’zi alomatlarini о‘z ichiga olgan murakkab tergov harakati hisoblanadi. Mazkur tergov harakatining о‘ziga xos bо‘lgan sifat va mohiyati bilan boshqa protsessual harakatlardan farq qiladi.

